[image: image1.jpg]RGN AT T

o7 AfwTEeq

PRESS INFORMATION DEPARTMENT. GOVERNMENT OF THE PEOPLE’S REPUBLIC OF BANGLADESH






Handout                                                                                                                                               Number :198

“We are pledge-bound to uphold our Constitutional obligation” 
                                                                                                                --Foreign Minister 

Dhaka, 16 January 2022

“We are pledge-bound to uphold our Constitutional obligation,” says Foreign Minister. The Foreign Minister reiterated this commitment during a diplomatic briefing hosted by the Ministry of Foreign Affairs this morning held at Foreign Service Academy at Dhaka. The first diplomatic briefing of the year was arranged to exchange New Year’s greetings with the diplomatic community.

Law Minister Mr. Anisul Huq, Local Government Minister Md. Tajul Islam State Minister for Foreign Affairs Md. Shahriar Alam and Foreign Secretary Masud Bin Momen were present during the briefing. 
“Last year was a year of recovery and hope,” Dr. Momen said. With the twin celebrations of the Birth Centenary of the Father of the Nation Bangabandhu Sheikh Mujibur Rahman and the Golden Jubilee of the country’s Independence, the year had a special significance for Bangladesh, Foreign Minister continued.

Reflecting on the spectacular achievements of the country in the areas of poverty alleviation, socio-economic development, infrastructure development, digitalization etc, Dr. Momen also highlighted GOB’s successful management of the onslaughts of the pandemic and different incentives and packages announced to address its negative impact. 

He stated that despite the pandemic, Bangladesh managed a growth rate of 5.4 percent last year. He briefly touched on the ongoing local government elections. This is the first time the country elected UP Chairmen from the third gender, Foreign Minister mentioned. “This indicates that the glass ceilings have started to crack down,” he added.

Dr. Momen reaffirmed GOB’s firm conviction for the development and protection of the rights of the people through their empowerment.
The Law Minister, in his remarks, elaborated on the procedure of the Election Commission formation and the current dialogue of Hon’ble President with different political parties. On Digital Security Act, he mentioned about the Government’s engagement with the relevant UN Offices to understand best practices in this regard. He expressed GOB’s readiness to address any misuse or abuse of the Act. 

The Law Minister also talked about ongoing initiative towards labour sector reform including through a time-bound approach. 

The Ministers clarified the issue of “uncontested elections” which takes place in other countries including in the developed parts of the world. 

The Local Government Minister briefed the diplomats about different phases and results of the ongoing local government elections. He mentioned that a large number of independent candidates were elected during these elections.

Thanking the trading partners of the country, the State Minister for Foreign Affairs spoke on the initiatives of the Government to create an investor-friendly environment in the country. 

The briefing was well-attended. Around 40 diplomats joined the briefing. It was followed by an interactive session in which questions on LDC graduation, business and investment, Rohingya repatriation etc were addressed.

তথ্যবিবরণী                                                                                                                            নম্বর : ১৯৭
ষড়যন্ত্রকারীদের রুখে দিতে হবে
           -- স্থানীয় সরকার মন্ত্রী
ঢাকা, ২ মাঘ (১৬ জানুয়ারি) :


স্থানীয় সরকার, পল্লী উন্নয়ন ও সমবায় মন্ত্রী মোঃ তাজুল ইসলাম বলেছেন, উন্নয়নের ধারা ব্যাহত করতে দেশে-বিদেশে ষড়যন্ত্র চলছে। এসব ষড়যন্ত্রকারীকে রুখে দিতে সবাইকে ঐক্যবদ্ধ থাকার আহ্বান জানান মন্ত্রী।

আজ রাজধানীর আগারগাঁওয়ে এলজিইডি ভবনে মহান বিজয়ের সুবর্ণজয়ন্তী ও বঙ্গবন্ধুর জন্মশতবার্ষিকী উপলক্ষ্যে ‘বঙ্গবন্ধু প্রকৌশলী পরিষদ’ এলজিইডি কর্তৃক আয়োজিত আলোচনা ও সাংস্কৃতিক অনুষ্ঠান এবং শীতার্তদের মাঝে কম্বল বিতরণ অনুষ্ঠানে প্রধান অতিথির বক্তব্যে একথা বলেন।

মন্ত্রী বলেন, প্রধানমন্ত্রী শেখ হাসিনার দূরদর্শী নেতৃত্বে দেশ যখন সমৃদ্ধির পথে এগিয়ে যাচ্ছে তখন দেশ ও দেশের বাইরে ষড়যন্ত্র চলছে। দেশের উন্নয়নকে ব্যাহত, দেশের মানুষকে দারিদ্র্য ও ভিখারি করে রাখতেই তাদের এ ষড়যন্ত্র।

তিনি আরো বলেন, দেশ এগিয়ে যাক, দেশের মানুষ উন্নত জীবন নির্বাহ করুক, বিশ্ব দরবারে মাথা উঁচু করে মর্যাদার আসনে আসীন হোক এটা অনেকের সহ্য হয় না। এদের বিষয়ে আমাদেরকে সতর্ক থাকতে হবে। যারা ষড়যন্ত্র করে উন্নয়নের অগ্রযাত্রাকে ব্যাহত করার চেষ্টা করছে তাদেরকে রুখে দিতে হবে। 


মোঃ তাজুল ইসলাম বলেন, অধিকারহারা বাঙালি পাকিস্তানিদের মাধ্যমে বঞ্চনার এবং বৈষম্যের শিকার হয়েছেন। তারা কখনোই এদেশের মানুষের ভাগ্যের পরিবর্তন চাননি। বাঙালিকে দাস হিসেবে রাখতেই তারা এদেশের স্বাধীনতার বিরোধিতা করেছে। বাংলাদেশের সম্পদ পশ্চিম পাকিস্তানের উন্নয়নে ব্যয় করে বাঙালি জাতিকে বঞ্চিত করা হয়েছে।

স্থানীয় সরকার মন্ত্রী জানান, অর্থনীতি'র সূচক এবং শিক্ষা ও স্বাস্থ্যসহ অন্যান্য সকল সূচকে প্রতিবেশীসহ অনেক দেশের চেয়ে এগিয়ে আছে বাংলাদেশ। প্রধানমন্ত্রী শেখ হাসিনা দীর্ঘসময় ধরে ক্ষমতায় আছেন বলেই এটা সম্ভব হয়েছে। ২০৪১ সালের মধ্যে বাংলাদেশকে উন্নত-সমৃদ্ধ করতে সব ধরনের পরিকল্পনা ও প্রস্তুতি গ্রহণ করা হয়েছে জানিয়ে তিনি বলেন, বঙ্গবন্ধু যে স্বপ্ন নিয়ে এদেশ স্বাধীন করেছেন তাঁর সেই স্বপ্ন পূরণ হবেই। এ জন্য জনপ্রতিনিধি, প্রকোশলী, কৃষক, শ্রমিক, দিনমজুর সবাইকে একসঙ্গে কাজ করতে হবে। 


মন্ত্রী আরো বলেন, দেশে শতভাগ বিদ্যুতায়ন হয়েছে, খাদ্যে স্বয়ংসম্পূর্ণতা লাভ করেছে, যোগাযোগ ব্যবস্থার উন্নয়ন করা হয়েছে। পদ্মা ব্রিজ ও মেট্রোরেলসহ অনেক মেগা প্রকল্প বাস্তবায়ন করা হচ্ছে। সবগুলোর একসঙ্গে ফলাফল আসতে শুরু করলে অর্থনীতির ব্যাপক পরিবর্তন আসবে। চলতি বছরের মধ্যে আমাদের গড় আয় তিন হাজার ডলার ছাড়িয়ে যাবে বলেও জানান তিনি ।

বঙ্গবন্ধু প্রকৌশলী পরিষদের আহ্বায়ক হাবিবুল আজিজের সভাপতিত্বে অনুষ্ঠানে স্থানীয় সরকার বিভাগের সিনিয়র সচিব হেলালুদ্দীন আহমদ, এলজিইডির প্রধান প্রকৌশলী সেখ মোহম্মদ মুহসিন অন্যান্যের মধ্যে উপস্থিত ছিলেন।

তথ্যবিবরণী                                                                                                            নম্বর :১৯৬  
রংপুরে শীতবস্ত্র বিতরণ অনুষ্ঠানে বাণিজ্যমন্ত্রী

আলুর ন্যায্যমূল্য নিশ্চিত করতে রপ্তানির পদক্ষেপ নেয়া হয়েছে

রংপুর (কাউনিয়া), ২ মাঘ (১৬ জানুয়ারি) :  


 
বাণিজ্যমন্ত্রী টিপু মুনশি বলেছেন, দেশে করোনার প্রকোপ কিছুটা বেড়েছে। করোনা প্রতিরোধে সবাইকে মাস্ক পরতে হবে, স্বাস্থ্য বিধি মানতে হবে এবং সচেতনতা বাড়াতে হবে। প্রধানমন্ত্রী শেখ হাসিনার নির্দেশনায় করোনার সংক্রমণ প্রতিরোধে সরকারের স্বাস্থ্য বিভাগ সর্বাধিক গুরুত্ব দিয়ে কাজ করে যাচ্ছে। করোনার সংক্রমণ প্রতিরোধে সারাদেশে সকল নাগরিককে ভ্যাকসিনের আওতায় আনা হচ্ছে। নিজ দায়িত্বে সকলকে ভ্যাকসিন গ্রহণ করতে হবে। সাংবাদিকদের এক প্রশ্নের জবাবে মন্ত্রী বলেন, নতুন আলু বাজারে আসতে শুরু করেছে।  সে কারণে আলুর দাম কিছুটা কমেছে। আলুর মূল্য স্বাভাবিক হয়ে আসবে। এছাড়া কৃষকরা যাতে আলুর ন্যায্য মূল্য পান, তা নিশ্চিত করতে রপ্তানির উদ্যোগ গ্রহণ করা হয়েছে।

  
 
মন্ত্রী আজ তাঁর নির্বাচনী এলাকা রংপুর জেলার কাউনিয়া উপজেলার সারাই ইউনিয়ন পরিষদ চত্বরে বিভিন্ন গ্রামের অসহায় দুঃস্থ শীতার্ত মানুষদের মাঝে প্রধানমন্ত্রী শেখ হাসিনার উপহার শীতবস্ত্র বিতরণ অনুষ্ঠানে এসব কথা বলেন ।


 
সাংবাদিকদের অপর এক প্রশ্নের জবাবে মন্ত্রী বলেন, নতুন বছরের শুরুতেই করোনা সংক্রমণের হার কিছুটা বৃদ্ধি পাবার কারণে দেশে ব্যবসা-বাণিজ্য ও আমদানি-রপ্তানিতে কোনো প্রভাব পড়বে না। প্রধানমন্ত্রী শেখ হাসিনার নেতৃত্বে দেশ আজ উন্নয়নশীল দেশে রূপান্তরিত হয়েছে। মানুষের আয় বেড়েছে। দেশের শহর থেকে শুরু করে গ্রামগঞ্জে ব্যবসা-বাণিজ্যের সম্প্রসারণ ঘটেছে, এর ফলে বেড়েছে আমদানি-রপ্তানি। জাতির পিতা বঙ্গবন্ধু শেখ মুজিবুর রহমান অসহায় মানুষদের ভালোবাসতেন। তাঁরই সুযোগ্য কন্যা প্রধানমন্ত্রী শেখ হাসিনা অসহায় মানুষদের সবসময় খোঁজখবর নেন।


 
কাউনিয়া উপজেলার সারাই ইউনিয়ন পরিষদের চেয়ারম্যান আশরাফুল ইসলামের সভাপতিত্বে শীতবস্ত্র বিতরণ অনুষ্ঠানে উপস্থিত ছিলেন উপজেলা চেয়ারম্যান আনোয়ারুল ইসলাম মায়া, উপজেলা নির্বাহী কর্মকর্তা (ইউএনও) তাহমিনা তারিন, জেলা আওয়ামী লীগের মুক্তিযুদ্ধ বিষয়ক সম্পাদক বীর মুক্তিযোদ্ধা সরদার আব্দুল হাকিম, উপজেলা আওয়ামী লীগের সাধারণ সম্পাদক আবদুল হান্নানসহ আওয়ামী লীগের নেতৃবৃন্দ।
#

বকসী/সাহেলা/মোশারফ/মাহমুদ/শামীম/২০২২/১৯২০ ঘণ্টা
তথ্যবিবরণী                                                                                                       নম্বর: ১৯৫

কোভিড-১৯ সংক্রান্ত সর্বশেষ প্রতিবেদন
 

ঢাকা, ২ মাঘ (১৬ জানুয়ারি):

 

            স্বাস্থ্য অধিদপ্তর এবং রোগতত্ত্ব, রোগ নিয়ন্ত্রণ ও গবেষণা প্রতিষ্ঠান (আইইডিসিআর)-এর তথ্যানুযায়ী গতকাল শনিবার সকাল ৮টা থেকে রবিবার সকাল ৮টা পর্যন্ত ২৪ ঘণ্টায় দেশে ৫ হাজার ২২২ জনের শরীরে করোনা সংক্রমণ পাওয়া গেছে। নমুনা পরীক্ষার বিপরীতে রোগী শনাক্তের হার ১৭ দশমিক ৮২ শতাংশ। এ সময় ২৯ হাজার ৩০৫ জনের নমুনা পরীক্ষা করা হয়েছে।

 

গত ২৪ ঘণ্টায় মারা গেছেন ৮ জন। এ পর্যন্ত ২৮ হাজার ১৪৪ জন করোনায় মৃত্যুবরণ করেছেন। করোনাভাইরাস আক্রান্তদের মধ্যে এখন পর্যন্ত সুস্থ হয়েছেন ১৫ লাখ ৫২ হাজার ৮৯৩ জন।

 

#

 

কবীর/সাহেলা/মোশারফ/মাহমুদ/আব্বাস/২০২২/১৮১৪ ঘণ্টা 

টেকসই উন্নয়নের ধারা চলমান রাখতে বাংলাদেশকে 
সার্কুলার ইকোনমি মডেল অনুসরণ করতে হবে
                                            ---শিল্পমন্ত্রী

ঢাকা, ২ মাঘ (১৬ জানুয়ারি): 
শিল্পমন্ত্রী নূরুল মজিদ মাহমুদ হুমায়ুন বলেছেন, এলডিসি গ্রাজুয়েশনের পর দেশের টেকসই উন্নয়নের ধারা চলমান রাখতে বাংলাদেশকে সার্কুলার ইকোনমি মডেল অনুসরণ করে কাজ করতে হবে। এর জন্য যথাযথ কর্মপরিকল্পনা প্রণয়ন করা জরুরি।  
ফেডারেশন অভ্ বাংলাদেশ চেম্বারস্ অভ্ কমার্স এন্ড ইন্ডাস্ট্রিজ (এফবিসিসিআই) আয়োজিত “বাংলাদেশে সার্কুলার ইকোনমির বর্তমান অবস্থা : সমস্যা ও সামাধান” শীর্ষক সেমিনারে প্রধান অতিথির বক্তব্যে শিল্পমন্ত্রী এসব কথা বলেন। আজ মতিঝিলে এফবিসিসিআই ভবন অডিটোরিয়ামে এ সেমিনার আয়োজন করা হয়। এফবিসিসিআই’র প্রেসিডেন্ট মোঃ জসিম উদ্দিনের সভাপতিত্বে পরিবেশ, বন ও জলবায়ু পরিবর্তনমন্ত্রী মোঃ শাহাব উদ্দিন বিশেষ অতিথি হিসেবে উপস্থিত ছিলেন। 
          শিল্পমন্ত্রী বলেন, পৃথিবীর অন্যতম ঘনবসতিপূর্ণ দেশ হিসেবে বাংলাদেশের সার্কুলার ইকোনমির গুরুত্ব অনেক। বর্ধিত নগরায়নের সাথে সুষ্ঠু বর্জ্য ব্যবস্থাপনা একটি বড় চ্যালেঞ্জ হয়ে পড়েছে। শিল্প বর্জ্য, মেডিকেল বর্জ্য, প্রাণিজ বর্জ্যসহ বিভিন্ন রাসায়নিক বর্জ্যে দূষিত হচ্ছে বায়ু, পানি, মাটি ইত্যাদি। এর প্রভাব পড়ছে জীববৈচিত্র্যের ওপর। পড়ছে জলবায়ুর ওপর প্রতিকূল প্রভাব। জলবায়ু পরিবর্তনে বিভিন্ন প্রাণীর জটিল ও কঠিন রোগ দেখা দিচ্ছে। পরিবেশের ওপর জলবায়ুর প্রভাবের জন্য ভাইরাস ও ব্যাকটেরিয়াজনিত, খাদ্যাভাবজনিত রোগসহ নানা জটিল ও অপরিচিত রোগ দেখা দিচ্ছে। 

          শিল্পমন্ত্রী আরো বলেন, সম্প্রতি ফেলে দেওয়া ব্যাটারি, মুঠোফোন, কম্পিউটার, টেলিভিশনসহ ইলেকট্রনিক সরঞ্জাম (ই-বর্জ্য) থেকে পরিবেশ দূষণের ঝুঁকি মারাত্মকভাবে বৃদ্ধি পেয়েছে। পরিবেশ অধিদপ্তরের ২০১৮ সালে একটি প্রতিবেদন অনুযায়ী দেশে বছরে ৪ লাখ টন ইলেকট্রনিকস বর্জ্য জমা হয়। এর মধ্যে কেবল ৩ শতাংশ রিসাইক্লিং শিল্পে ব্যবহার করা হয়। কিন্তু সম্প্রতি আমরা দেখতে পেয়েছি ২০২০ সালে জাপান অলিম্পিকে ই-বর্জ্য ব্যবহার করে তৈরি করে অলিম্পিকের পদক। বাংলাদেশকেও ইলেক্ট্রনিক বর্জ্যের মধ্যে মূল্যবান ধাতু পুনরায় কাজে লাগানোর উদ্যোগ গ্রহণ করতে হবে।  
          বিশেষ অতিথির বক্তব্যে পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেন, দেশে “সার্কুলার ইকোনমি বা বৃত্তাকার অর্থনীতি” বাস্তবায়ন হলে ভূগর্ভস্থ ও ভূ-উপরিস্থ সম্পদ আহরণের পরিমাণ হ্রাস পাবে, কাঁচামালের টেকসই ব্যবহার নিশ্চিত হবে, সম্পদের অপচয় কমবে, প্রক্রিয়া চলাকালীন উৎপন্ন বর্জ্যের পরিমাণ হ্রাস পাবে এবং সবচেয়ে গুরুত্বপূর্ণ জলবায়ু পরিবর্তনে দায়ী গ্রিন হাউজ গ্যাস নির্গমণের পরিমাণ হ্রাস করা সম্ভব হবে।

#

মাহমুদ/সাহেলা/মোশারফ/মাহমুদ/আব্বাস/২০২২/১৮১৪ ঘণ্টা

তথ্যবিবরণী                                                                                                                 নম্বর :  ১৯৩
শাস্তি নয়, সতর্ক করতে মার্কিন নিষেধাজ্ঞা 
কৃষিমন্ত্রীর সাথে সাক্ষাতকালে মার্কিন রাষ্ট্রদূত 

ঢাকা, ২ মাঘ (১৬ জানুয়ারি) : 

আজ রবিবার সচিবালয়ে কৃষিমন্ত্রী ড. মো: আব্দুর রাজ্জাকের সাথে ঢাকায় নিযুক্ত মার্কিন রাষ্ট্রদূত আর্ল আর. মিলার (Earl R. Miller) বিদায়ি সাক্ষাৎ করেন। সাক্ষাতকালে দুদেশের কৃষি, অর্থনীতি, বৈশ্বিক ও আঞ্চলিক বিভিন্ন ইস্যু এবং সাম্প্রতিক মার্কিন নিষেধাজ্ঞা নিয়ে আলোচনা হয়। এসময় মার্কিন দূতাবাসের এগ্রিকালচারাল অ্যাটাচে মেগান ফ্রান্সিস উপস্থিত ছিলেন।
সাক্ষাতকালে দেশের কৃষি উৎপাদনের অভাবনীয় সাফল্যের কথা তুলে ধরে কৃষিমন্ত্রী বলেন, বাংলাদেশ ও যুক্তরাষ্ট্রের মধ্যে কৃষিখাতে সম্পর্ক দীর্ঘদিনের। ইউএসএ বাংলাদেশের কৃষি গবেষণা সিস্টেম (এনএআরএস) উন্নয়নে বেশ সহযোগিতা করেছে। বাংলাদেশ গত ৫০ বছরে কৃষি উৎপাদনে অসাধারণ সাফল্য অর্জন করেছে।
  মার্কিন রাষ্ট্রদূত আর্ল আর. মিলার বলেন, বাংলাদেশ ও যুক্তরাষ্ট্রের মধ্যে কৃষিখাতে গভীর সম্পর্ক বিদ্যমান। দুদেশের মধ্যে কৃষি বাণিজ্য অনেক বৃদ্ধি পেয়েছে। বাংলাদেশ এখন যুক্তরাষ্ট্রের কৃষি পণ্যের ২৬তম বাজার। সামনের দিনগুলোতে কৃষিখাতে সম্পর্ক ও সহযোগিতা আরো বৃদ্ধি পাবে।
রাষ্ট্রদূতের সাথে সাক্ষাৎ শেষে মন্ত্রী সাংবাদিকদের সাথে মতবিনিময় করেন। এসময় মন্ত্রী রাষ্ট্রদূতের মন্তব্য উল্লেখ করে বলেন, বাংলাদেশের আইনশৃঙ্খলা রক্ষাকারী বাহিনীর কর্মকর্তাদের ওপর যুক্তরাষ্ট্রের নিষেধাজ্ঞার বিষয়টি বাংলাদেশকে শাস্তি দেয়ার জন্য নয়, সতর্ক করার জন্য করা হয়েছে। আমাদের আইনশৃঙ্খলা রক্ষাকারী বাহিনীর কর্মকর্তাদের বিষয়ে নিষেধাজ্ঞা দেয়া এবং উত্তর কোরিয়া ও মিয়ানমারের সঙ্গে বাংলাদেশকে একইভাবে বিবেচনা করা খুবই দুঃখজনক বলে আমি তাঁদের জানিয়েছি। 
কৃষিমন্ত্রী জানান, বাংলাদেশ সফলভাবে জঙ্গি দমন করতে পেরেছে বলে তাঁরা প্রশংসা করেছেন। তাঁদের ধারণা কিছু কিছু ক্ষেত্রে মানবাধিকার লঙ্ঘন হয়েছে। সেটার উন্নতি হওয়া দরকার। তাঁরা আশা করেন এটা হবে। মন্ত্রী বলেন, আমি তাঁদের জানিয়েছি, আমাদের দেশে মানবাধিকার পরিস্থিত ভাল। মানবাধিকার লঙ্ঘনের ঘটনা ঘটেনি। কিছু জায়গায় আইনশৃঙ্খলাবাহিনী হয়তো ভুল করেছে, সেজন্য ১৯০ জন র‌্যাব কর্মকর্তার শাস্তি হয়েছে। বিষয়টি নিয়ে  রাষ্ট্রদূত যুক্তরাষ্ট্রে ফিরে  সরকারের উচ্চ পর্যায়ের সাথে কথা বলবেন বলে আশ্বাস দেন, যাতে দ্রুত এই নিষেধাজ্ঞা তুলে নেয়া হয়।
নারায়ণগঞ্জ নির্বাচন বিষয়ে সাংবাদিকদের এক প্রশ্নের জবাবে ড. আব্দুর রাজ্জাক বলেন, শান্তিপূর্ণ নির্বাচন হচ্ছে। সারাদেশই তাকিয়ে আছে। সরকারের বিশ্বাসযোগ্যতা বাড়ানোর জন্য আমরা মনে করি নির্বাচনটা সুন্দর ও সুষ্ঠু হওয়া উচিত। কোনো অবস্থাতেই এই নির্বাচনে যাতে কোনো ত্রুটি না থাকে, সমালোচনার সুযোগ না থাকে, সেটিই আমরা আশা করছি। তিনি বলেন, নির্বাচনে যে ফল আসবে সেটা যদি আমাদের বিরুদ্ধেও যায়, তা আমরা গ্রহণ করবো। একটা সিটি নির্বাচনে হেরে গেলে কিছু যায়-আসে না। কিন্তু জনগণের বিজয় হবে।
#

কামরুল/অনসূয়া/পরীক্ষিৎ/শামীম/২০২২/১৬১৫ ঘণ্টা
তথ্যবিরণী                                                                                                                                নম্বর : ১৯২
ডিজিটাল প্রযুক্তিতে শিক্ষার্থীদের দক্ষ করে গড়ে তোলার আহ্বান ডাক ও টেলিযোগাযোগ মন্ত্রীর

ঢাকা, ২ মাঘ (১৬ জানুয়ারি) : 


ডাক ও টেলিযোগাযোগ মন্ত্রী মোস্তাফা জব্বার বলেছেন, যথাযথ শিক্ষার মাধ্যমে শিক্ষার্থীদের ডিজিটাল প্রযুক্তিতে দক্ষ করে গড়ে তুলতে না পারলে ডিজিটাল যুগের চ্যালেঞ্জ মোকাবিলা করে তাদের টিকে থাকা কঠিন হবে। তিনি বলেন, আমাদের ছাত্র-ছাত্রীরা মেধাবী ও সৃজনশীল, তাদের কাছে অসাধ্য বলে কিছু নেই। তাদেরকে আগামীদিনের উপযোগী করে তৈরি করতে সর্বোচ্চ উদ্যোগ গ্রহণ করতে হবে। এই ব্যাপারে শিক্ষকসহ সংশ্লিষ্ট সবাইকে অগ্রণী ভূমিকা গ্রহণে এগিয়ে আসার আহ্বান জানান মন্ত্রী।


মন্ত্রী আজ ঢাকায় বেসরকারি বিশ্ববিদ্যালয় আইইউবিএটি এর ৩১তম প্রতিষ্ঠাবার্ষিকী উপলক্ষ্যে মাসব্যাপী অনুষ্ঠানমালার উদ্বোধনী অনুষ্ঠানে প্রধান অতিথির বক্তৃতায় এসব কথা বলেন।


মন্ত্রী বলেন, আমাদের বিশাল জনগোষ্ঠীকে মানবসম্পদ হিসেবে গড়ে তুলতে না পারলে এটি হবে আমাদের জন্য একটি কঠিন সংকট। এই সংকটের দায় আমাদেরকেই বহন করতে হবে। শিক্ষার ডিজিটাল রূপান্তরের মাধ্যমে এই দায় মুক্ত করা সম্ভব বলে মন্তব্য করেন তিনি। জাতির পিতা বঙ্গবন্ধু শেখ মুজিবুর রহমান যুদ্ধের ধ্বংসস্তুপের ওপর দাঁড়িয়েও প্রাথমিক শিক্ষা জাতীয়করণ, কারিগরি শিক্ষা সম্প্রসারণসহ যুগান্তকারী বিভিন্ন কর্মসূচি গ্রহণ করেন। তিনি আইওটি ও ইউপিইউ এর সদস্যপদ অর্জন, টিএন্ডটি বোর্ড গঠন এবং বেতবুনিয়ায় উপগ্রহ ভূকেন্দ্র প্রতিষ্ঠার মাধ্যমে বাংলাদেশকে তৃতীয় শিল্পবিপ্লবে অংশ গ্রহণের অভিযাত্রা শুরু করেন। দীর্ঘ ২১ বছর পর প্রধানমন্ত্রী শেখ হাসিনা ১৯৯৬ সালে ক্ষমতায় আসার পর দেশে প্রযুক্তি বিকাশে যুগান্তকারী বিভিন্ন কর্মসূচি গ্রহণ ও বাস্তবায়নের মাধ্যমে ডিজিটাল বাংলাদেশ প্রতিষ্ঠার ভিত্তি স্থাপন করেন। 

এরই ধারাবাহিকতায় গত ১৩ বছরে বাংলাদেশ ডিজিটাল শিল্পবিপ্লবের মাধ্যমে উন্নয়নের প্রতিটি সূচকে অভাবনীয় অগ্রগতি অর্জন করেছে বলে উল্লেখ করেন মন্ত্রী। তিনি বলেন, গত ১২ ডিসেম্বর বাংলাদেশ ফাইভ-জি প্রযুক্তি যুগে প্রবেশ করেছে। এই প্রযুক্তি মৎস্য ও কৃষিতে ব্যাপকভাবে কাজে লাগানোর মাধ্যমে শিল্প ক্ষেত্রের পাশাপাশি কৃষিতে বিস্ময়কর রূপান্তর সম্ভব বলে মন্ত্রী উল্লেখ করেন।

#

তথ্যবিবরণী                                                                                                                              নম্বর : ১৯১

ই-বর্জ্য এবং কঠিন বর্জ্য ব্যবস্থাপনায় কাজ করছে সরকার

                                                    - পরিবেশমন্ত্রী

ঢাকা, ২ মাঘ (১৬ জানুয়ারি) : 


পরিবেশ, বন ও জলবায়ু পরিবর্তন মন্ত্রী মোঃ শাহাব উদ্দিন বলেছেন, দেশের ই-বর্জ্য এবং কঠিন বর্জ্য ব্যবস্থাপনার লক্ষ্যে সরকার গুরুত্বের সাথে কাজ করছে। এলক্ষ্যে ‘ই-বর্জ্য ব্যবস্থাপনা বিধিমালা, ২০২১’ এবং ‘কঠিন বর্জ্য ব্যবস্থাপনা বিধিমালা, ২০২১’ প্রজ্ঞাপন জারি করা হয়েছে। পরিবেশ অধিদপ্তর কর্তৃক প্লাস্টিক ব্যবস্থাপনার জন্যে ইতোমধ্যে ১০ বছর মেয়াদি কর্মপরিকল্পনা গ্রহণ করা হয়েছে এবং উপকূলীয় এলাকায় সিঙ্গেল ইউজ প্লাস্টিকের ব্যবহার বন্ধে ৩ বছর মেয়াদি বিশেষ কর্মসূচি গ্রহণ করা হয়েছে।


আজ ঢাকায় এফবিসিসিআই অডিটোরিয়ামে ‘বাংলাদেশে সার্কুলার ইকোনমির বর্তমান অবস্থা: সমস্যা ও সম্ভাবনা’ শীর্ষক সেমিনারে বিশেষ অতিথির বক্তৃতায় মন্ত্রী এসব কথা বলেন।


মন্ত্রী বলেন, দেশে সর্বোচ্চ ৪০ শতাংশ প্লাস্টিক বর্জ্য পুনঃচক্রায়ন করা হয় এবং অবশিষ্ট ৬০ শতাংশ প্লাস্টিক বর্জ্য ভূমিতে অথবা জলাশয়, নদী-নালা ও সমুদ্রে পতিত হয়ে পরিবেশ দূষণ ঘটাচ্ছে। টেকসই বর্জ্য ব্যবস্থাপনার লক্ষ্যে ৪টি নতুন প্রকল্প অচিরেই শুরু হবে। পরিবেশসম্মত বর্জ্য ব্যবস্থাপনার জন্য বর্জ্য হ্রাস, পুনঃব্যবহার ও পুনঃচক্রায়ন (থ্রি আর) স্ট্র্যাটেজি ফর ম্যানেজমেন্ট প্রণয়ন করা হয়েছে। দেশে উন্নয়নের পাশাপাশি পরিবেশ ও জীববৈচিত্র্য সংরক্ষণ ও জলবায়ু পরিবর্তন মোকাবিলায় আমাদের সচেষ্ট হতে হবে।


মন্ত্রী আরো বলেন, দেশে ‘সার্কুলার ইকোনমি বা বৃত্তাকার অর্থনীতি’ বাস্তবায়ন হলে ভূগর্ভস্থ ও ভূ-উপরিস্থ সম্পদ আহরণের পরিমাণ হ্রাস পাবে, কাঁচামালের টেকসই ব্যবহার নিশ্চিত হবে, সম্পদের অপচয় কমবে, প্রক্রিয়া চলাকালীন উৎপন্ন বর্জ্যের পরিমাণ হ্রাস পাবে এবং সবচেয়ে গুরুত্বপূর্ণ জলবায়ু পরিবর্তনে দায়ী গ্রিন হাউজ গ্যাস নির্গমনের পরিমাণ হ্রাস করা সম্ভব হবে।


এফবিসিসিআই এর সভাপতি মোঃ জসিম উদ্দিন এর সভাপতিত্বে অনুষ্ঠিত সেমিনারে প্রধান অতিথি হিসেবে উপস্থিত ছিলেন শিল্পমন্ত্রী নুরুল মজিদ মাহমুদ হুমায়ূন। প্যানেলিস্ট হিসেবে বক্তব্য রাখেন ইন্ডিপেন্ডেন্ট ইউনিভার্সিটির অধ্যাপক ডক্টর মিজান আর খান, এনভায়রনমেন্টাল, ন্যাচারাল রিসোর্সেস এন্ড ব্লু ইকোনমি গ্লোবাল প্রাকটিস এর সিনিয়র এনভায়রনমেন্টাল স্পেশালিস্ট ইউং জু এলিসন, চট্টগ্রাম বিশ্ববিদ্যালয়ের বন ও পরিবেশ বিজ্ঞান  বিভাগের অধ্যাপক মোহাম্মদ মোশাররফ হোসেন এবং এফবিসিসিআই এর প্যানেল এডভাইজার ও ইস্ট ওয়েস্ট ইউনিভার্সিটির অধ্যাপক ডক্টর একে এনামুল হক প্রমুখ।

তথ্যবিবরণী                             






                        নম্বর : ১৯০             
চলচ্চিত্র একটি প্রজন্মের উন্নয়নে গুরুত্বপূর্ণ ভূমিকা রাখে
                                                  -পররাষ্ট্রমন্ত্রী

ঢাকা, ২ মাঘ (১৬ জানুয়ারি):      

পররাষ্ট্রমন্ত্রী ড. এ কে আব্দুল মোমেন বলেছেন, চলচ্চিত্র একটি প্রজন্মের উন্নয়নে গুরুত্বপূর্ণ ভূমিকা রাখতে পারে এবং অনেক চলচ্চিত্র রয়েছে যেগুলো শিক্ষনীয় এবং ব্যক্তিজীবনেও দীর্ঘস্থায়ী ইতিবাচক প্রভাব ফেলে।

গতকাল রাজধানীর জাতীয় জাদুঘর মিলনায়তনে বিংশতিতম ঢাকা আন্তর্জাতিক চলচ্চিত্র উৎসবের উদ্বোধনী অনুষ্ঠানে প্রধান অতিথির বক্তব্যে মন্ত্রী এ কথা বলেন। 
ঢাকা আন্তর্জাতিক চলচ্চিত্র উৎসবের প্রধান পৃষ্ঠপোষক পররাষ্ট্র প্রতিমন্ত্রী মোঃ শাহরিয়ার আলমের সভাপতিত্বে উৎসবের উদ্বোধনী অনুষ্ঠানে বিশেষ অতিথি হিসেবে উপস্থিত ছিলেন সংস্কৃতি প্রতিমন্ত্রী কে এম খালিদ এবং ঢাকায় নিযুক্ত ভারতীয় হাইকমিশনার বিক্রম কুমার দোরাইস্বামী।

পররাষ্ট্রমন্ত্রী বলেন, ঢাকা আন্তর্জাতিক চলচ্চিত্র উৎসব বাংলাদেশের চলচ্চিত্র আয়োজনগুলোর মধ্যে একটি মর্যাদাপূর্ণ উৎসব যা আমাদের ইতিবাচক চলচ্চিত্র চর্চায় গুরুত্বপূর্ণ অবদান রেখে চলেছে। তিনি বলেন, এ চলচ্চিত্র উৎসব দেশ-বিদেশের তরুণ ও প্রতিভাবান চলচ্চিত্র নির্মাতাদেরকে বর্তমান বিশ্বের চলচ্চিত্রের শৈল্পিক ধারার সাথে সংযোগ ঘটাতে সহায়তা করবে। 

পররাষ্ট্রমন্ত্রী বিংশতিতম ঢাকা আন্তর্জাতিক চলচ্চিত্র উৎসবের অন্যতম ভেন্যু হিসেবে পররাষ্ট্র মন্ত্রণালয়ের ফরেন সার্ভিস একাডেমি অডিটোরিয়ামকে অন্তর্ভুক্তির ঘোষণা দিয়ে বলেন, ফরেন সার্ভিস একাডেমি অডিটোরিয়ামে এবারের উৎসবের বেশকয়েকটি চলচ্চিত্র প্রদর্শন করা হবে।

অনুষ্ঠানে পররাষ্ট্র প্রতিমন্ত্রী মোঃ শাহরিয়ার আলম বলেন, বিশ্বের চলচ্চিত্র শিল্পগুলো যেভাবে অনেক উত্থান-পতনের মধ্যদিয়ে এগিয়েছে, একইভাবে বাংলাদেশের চলচ্চিত্র শিল্প সফলতা ব্যর্থতার মধ্যদিয়ে এগিয়ে যাচ্ছে। তিনি বলেন, বাংলাদেশে ইতিবাচক চলচ্চিত্র চর্চার ক্ষেত্র নিশ্চিত করতে আমাদের সরকার সবসময়ই প্রতিশ্রুতিবদ্ধ। ‘নান্দনিক চলচ্চিত্র, মননশীল দর্শক, আলোকিত সমাজ’ স্লোগানকে ধারণ করে আন্তর্জাতিক চলচ্চিত্র উৎসব আয়োজনের জন্য তিনি রেইনবো চলচ্চিত্র সংসদ এবং চলচ্চিত্র উৎসব আয়োজনের সাথে সংশ্লিষ্টদের প্রতি কৃতজ্ঞতা জানান। 

রেইনবো চলচ্চিত্র সংসদের উদ্যোগে আয়োজিত বিংশতিতম ঢাকা আন্তর্জাতিক চলচ্চিত্র উৎসবে ৭০টি দেশের ২২৫টি চলচ্চিত্র প্রদর্শন করা হবে। এবারের আয়োজনেও এশিয়ান প্রতিযোগিতা বিভাগ, রেট্রোস্পেক্টিভ বিভাগ, ট্রিবিউট, বাংলাদেশ প্যানারোমা, ওয়াইড অ্যাংগেল, সিনেমা অভ দ্য ওয়ার্ল্ড, চিল্ড্রেন ফিল্মস, ওইমেন ফিল্মস, স্পিরিচুয়াল ফিল্মস, শর্ট এন্ড ইন্ডিপেন্ডেন্ট ফিল্মস এই দশটি বিভাগে চলচ্চিত্রগুলো প্রদর্শিত হবে বলে আয়োজকদের পক্ষ হতে জানানো হয়েছে।

